
Á 99. fundi fræðslunefndar þann 19.10.2020 var farið yfir niðurstöður kannanna sem gerðar voru annars 

vegar meðal foreldara nemenda efsta stigs Auðarskóla um framhaldsskóladeild og hins vegar meðal íbúa 

um námsaðstöðu.  

Niðurstöður voru á þann veg að foreldrum nemenda í Auðarskóla hugnaðist vel að hafa 

framhaldsskóladeild í heimabyggð og töldu það mjög líklegt að skoða þann kost með börnum sínum ef til 

þess kæmi. Þá kom fram í könnun meðal íbúa að þeir hefðu mikinn áhuga á að mennta sig frekar eða eru 

nú þegar í námi og myndu vilja nýta sér námsaðstöðu í heimabyggð. 

Á 100. fundi fræðslunefndar þann 27. 11. 2020 var ákveðið að vinna áfram að athugun á framkvæmd um 

framhaldsskóladeild í Dalabyggð. 

Formaður fól verkefnastjóra Dalabyggðar að hafa samband við Fjölbrautarskóla Snæfellinga og 

Menntaskóla Borgarfjarðar og hlutast til um fundi vegna málsins. 

Fundirnir fóru fram 20. og 21. janúar 2021 þar sem formaður fræðslunefndar, skólastjóri Auðarskóla og 

verkefnastjóri funduðu með skólameisturum hvors skóla. 

Báðir skóla lýstu yfir vilja til samstarfs og liggur málið nú hjá fræðslunefnd Dalabyggðar um framhaldið. 

Horft er til ákveðinna samlegðaráhrifa við nýsköpunar- og frumkvöðlasetur sem verið er að vinna að. 


